
ShrI Shridhara Stuti

શ્રી શ્રીધરસ્તુતિઃ

આદિ નારાયણં વિષ્ણું બ્રહ્માણં ચ વસિષ્ઠકમ્ ।
શ્રીરામં મારુતિં  વન્દે રામદાસં ચ શ્રીધરમ્॥ ૧॥
નમઃ શાન્તાય દિવ્યાય સત્યધર્મસ્વરૂપિણે ।
સ્વાનન્દામૃતતૃપ્તાય શ્રીધરાય નમો નમઃ॥ ૨॥
શ્રીધરં પરમાનન્દં લોકાનુગ્રહકારકમ્ ।
ભક્તહૃત્પદ્મખમણિં  ગુરુરાજં નમામ્યહમ્॥ ૩॥
વન્દારુજનમન્દારં યતિવૃન્દશિખામણિમ્ ।
બ્રહ્મવિષ્ણુશિવાભિન્નં ગુરુરાજં નામામ્યહમ્॥ ૪॥
વર્તમાનાઘવિધ્વંસકારિણં ભાવિ પુણ્યદમ્ ।
પૂર્વપુણ્યફલાદ્દૃષ્ટં  ગુરુરાજં નમામ્યહમ્॥ ૫॥
સચ્ચિદાનન્દદુગ્ધાબ્ધિં  નિજસત્યહિતોક્તિભિઃ ।
લોપયન્તં હૃદજ્ઞાનં ગુરુરાજં નમામ્યહમ્॥ ૬॥
ભો ગુરો ! મન્મનો ભૃઙ્ગઃ  ત્વત્પદાબ્જે નિલીયતે ।
ત્વદુક્તિ મકરન્દેન પોષય શ્રીધરપ્રભો॥ ૭॥
ઇતિ શ્રી શ્રીધરસ્તુતિઃ સમાપ્તા ।
શ્રી સદ્ગુરુ શ્રીધરાર્પણમસ્તુ ।

